
Kailasavarnanam 8

કૈલાસવર્ણનમ્ ૮

(કૈલાસશૈલે અષ્ટદિક્પ્રતિષ્ઠિતાન્ નિષધહેમકૂટાદિનિવાસવર્ણનમ્ ૮)

સ્કન્દઃ -
તસ્યાન્તરે ચ પ્રાકારો નવરત્નવિચિત્રિતઃ ।
અષ્ટાશીતિસહસ્રાણાં યોજનોચ્છ્રયકલ્પિતઃ  ॥ ૨૮.૧॥
ચતુર્દશમહેશેન મનસૈવ પ્રકલ્પિતઃ ।
બ્રહ્માણ્ડોર્ધ્વગમૌલી સ પ્રોદ્યદ્ભાનુસહસ્રભાઃ ॥ ૨૮.૨॥
ન દેવા ન ચ ગન્ધર્વા ન યક્ષોરગરાક્ષસાઃ ।
ગણેન્દ્રૈરપિ દુષ્પ્રેક્ષ્યઃ પ્રાકારો રત્નકલ્પિતઃ ॥ ૨૮.૩॥
તત્ર શૈલાશ્શિવેનૈવ ચાષ્ટદિક્ષુ પ્રતિષ્ઠિતાઃ ।
નિષધો હેમકૂટશ્ચ વિન્ધ્યો મલયદર્દુરૌ ॥ ૨૮.૪॥
મન્દરો હિમવાંશ્ચૈવ નીલોઽત્રૈવ પ્રકાશિતઃ ।
તેષાં તપસ્યયા શમ્ભુસ્સન્તુષ્ટો નિતરાં તદા ॥ ૫॥
સ્વાવાસેઽપિ મહાશૈલે મહાકૈલાસપર્વતે ।
તેષાં નિત્યં નિવસતિં  દદૌ કારુણ્યતશ્શિવઃ ॥ ૬॥
અન્યત્ર તે શિલાશૈલાઃ કૈલાસે રત્નસન્નિભાઃ ।
તત્પ્રાકારાષ્ટકોણેષુ વિહિતાશ્શૂલપાણિના ॥ ૭॥
- -

પૂર્વતો નિષધો ભાતિ ચાગ્નેય્યાં હેમકૂટકઃ ।
વિન્ધ્યોઽસૌ દક્ષિણે ભાતિ મલયો નૈરૃતે સ્થિતઃ ॥ ૮॥
વારુણ્યાં દર્દુરો ભાતિ વાયવ્યાં ભાતિ મન્દરઃ ।
હિમવાનુત્તરે ભાતિ ચૈશાન્યાં નીલપર્વતઃ ॥ ૯॥
અષ્ટદિક્ષુ સ્થિતા એતે મહાકૈલાસપર્વતે ।

કૈલાસવર્ણનમ્ ૮

સ્વમૌલિભિર્ભાસયન્તિ દિશાં સ્તોમં નગોત્તમાઃ ॥ ૧૦॥
તન્મૌલિસૌધશિખરૈસ્સૂર્યચન્દ્રાતિકાન્તિકૈઃ ।
માણિક્યકાન્તિર્નિતષધશ્ચૈન્દ્ર્યામિન્દ્રધનુઃ   પ્રભઃ ॥ ૧૧॥
ભોગં પાતઙ્કર્મિણાઞ્ચ   પશ્યન્હૃષ્યતિ ચામ્બયા ।
નિષધેશાલયં તત્ર મણિકુમ્ભમનોહરમ્ ॥ ૨૭॥
નિષધો મૂર્તિમાંસ્તત્ર   તલિઙ્ગં  પૂજયંસ્તદા ।
ભસ્મરુદ્રાક્ષસમ્પન્નો દિવ્યૈઃ પઞ્ચામૃતૈસ્તદા ॥ ૨૮॥
ગન્ધૈશ્ચૈવ ચ વાસોભિર્બિલ્વમન્દારચમ્પકૈઃ   ।
ધૂપૈર્દીપૈશ્ચ નૈવેદ્યૈસ્તામ્બૂલૈશ્ચ નમંસ્તદા ॥ ૨૯॥
પ્રદક્ષિણાભિસ્સતતં નિષધેશં સ્તુવંસ્થિતઃ ॥ ૩૦॥
- -

આગ્નેયબહુલામોદવનગન્ધૈશ્ચ સુન્દરમ્ ।
મારુતો વાતિ ધૂપાનાં પ્રમોદામોદસુન્દરઃ ॥ ૪૨॥
તમાલસુન્દરવનમગ્નિલોકવિભૂષણમ્ ।
અગ્નિદિક્સૌધગં (આનલૈસ્સૌધગૈઃ) તત્ર સેવિતં સુમનોહરમ્ ॥ ૪૩॥
અગ્નીશ્વરાભિધં લિઙ્ગં  પૂજયન્તો હિ વહ્નયઃ ।
આગ્નેયગણપૈશ્ચૈવ તત્ર તલ્લોકવાસિભિઃ ॥ ૪૪॥
પુરા સમર્ચ્ય તલ્લિઙ્ગં  સર્વભક્ષકૃતા દધત્ ।
વિમુક્તસ્સ તદા વહ્નિસ્તં પશ્યન્ શઙ્કરોઽમ્બયા ॥ ૪૫॥
હેમકૂટો મહાશૈલો મૂર્તિમાન્લિઙ્ગમૈશ્વરમ્    ।
હેમકૂટેશ્વરં નામ્ના પ્રતિષ્ઠાણ્યાત ભાવનૈઃ ॥ ૪૭॥
સ્તૌતિ દેવં મહાદેવં હેમકૂટશ્શુભવ્રતઃ ॥ ૪૮॥
(સ્તૌતિ દેવં હેમકૂટો ભસ્મરુદ્રાક્ષધૃઙ્નગઃ ) ॥ ૪૮॥
ઇત્થં સદા હેમકૂટસ્તત્ર સ્તૌતિ મહેશ્વરમ્ ॥ ૫૦॥
- -

મહેશાશ્રયજોન્માદમુદિતો વિન્ધ્યભૂધરઃ ।
તન્મૌલિગોપુરોત્તુઙ્ગશિખરૈર્વૃષભૈરપિ  ॥ ૪॥

કૈલાસવર્ણનમ્ ૮

મહાનીલગણોદ્યદ્ભાનીલીકૃતદિગન્તરઃ ।
તન્મૌલિતિલકોદ્દામપુણ્ડરીકસહસ્રકૈઃ ॥ ૫॥
નીલસારૈશ્ચ વૃષભૈર્મણિનેત્રૈશ્ચ શોભિતઃ ।
સ્ફટિકેન્દ્રમહાનીલજાલકાઙ્કિતકુટ્ટિમઃ ॥ ૮॥
નીરનીલોત્પલકૃતચારુમાલાવિભૂષિતઃ ।
ગવાક્ષિત ઇવાભાતિ ચામ્બરં તત્ર સુન્દરમ્ ॥ ૯॥
તસ્મિન્ત્સૌધોત્તમે મઞ્ચે ચેન્દ્રનીલોરુપાદકે ।
તસ્મિન્મઞ્ચોપરિલસન્નીલલોહિત ઈશ્વરઃ ॥ ૧૦॥
દેવ્યા સદાસ્તે નિતરાં ગણવૃન્દનિષેવિતઃ ।
પશ્યન્ યામીન્દિશં શમ્ભુર્યમં સંયમિનીશ્વરમ્ ॥ ૧૧॥
ક્રીડત્યત્યન્તમુદિતો દેવો દેવ્યા મહેશ્વરઃ ।
વિન્ધ્યમૌલિમહાસૌધે નીલેન્દ્રમણિકલ્પિતે ॥ ૧૬॥
વિન્ધ્યો વિન્ધ્યેશ્વરં લિઙ્ગં  તત્ર સમ્પૂજ્ય ભક્તિતઃ ।
પઞ્ચામૃતૈઃ ફલરસૈશ્ચન્દનૈર્ધૂપદીપકૈઃ ॥ ૧૭॥
બિલ્વચમ્પકમન્દારકરવીરસુપઙ્કજૈઃ ।
પ્રદક્ષિણાનતીભિશ્ચ મણિનીરાજનૈરપિ ॥ ૧૮॥
સમ્પૂજ્ય વિન્ધ્યસ્સંસ્તૌતિ ભક્ત્યા વિન્ધ્યેશ્વરં શિવમ્ ॥ ૧૯॥
ઇત્થં સ્તૌતિ સદા વિન્ધ્યો વિન્ધ્યેશં તત્ર શૈલરાટ્ ।
- -

મલયો નૈરૃતે ભાતિ રાજત્સુન્દરશેખરઃ ॥ ૨૧॥
પુષ્પરાગમણિપ્રખ્યો નાનાનિર્ઝરકન્દરઃ ।
રમ્યશ‍ૃઙ્ગાગ્રવિલસદ્ગોપુરાવલિભાસુરઃ  ॥ ૨૨॥
રુદ્રક્રીડાદિસહિતો લલામવૃષભાઞ્ચિતઃ ।
સ્વપ્રભાભાસિતોલ્લાસિસર્વલોકાતિગો નગઃ ॥ ૨૩॥
પુષ્પરાગમણીકૢપ્તસહસ્રસ્તમ્ભમણ્ડિતઃ ।
સુરત્નકલશોપેતસ્સહસ્રતલમણ્ડિતઃ ॥ ૨૫॥
પરાર્ધ્યરત્નખચિતસિહ્માસનવરાશ્રયઃ ।
રત્નગુચ્છમહાપુષ્પસરાલમ્બિતપીઠભૂઃ ॥ ૨૬॥

કૈલાસવર્ણનમ્ ૮

તત્રસ્થભૂષણોપેતો દેવ્યા ક્રીડતિ શઙ્કરઃ ।
મહામલયજોદ્ભૂતચન્દનામોદિમારુતૈઃ ॥ ૨૭॥
ચન્દ્રચન્દનલિપ્તાઙ્ગો  મહાકલ્પકપુષ્પધૃક્ ।
ગુગ્ગુલૂદ્દામસુભગધૂમામોદિતદિક્તટઃ ॥ ૨૮॥
તાન્નૈરૃતીં  દિશં શમ્ભુઃ પશ્યન્નિરૃતિજાન્ગણાન્ ।
કૃષ્ણાન્કરાલાન્વિકટાન્નિસ્ત્રિંશવરધારિણઃ   ॥ ૨૯॥
સપ્તામ્બુધીનાં કોણાનિ તદન્તર્ગતભૂમપિ ।
દ્વીપાંશ્ચ સરિતશ્શૈલાન્વનાનિ ચ મહેશ્વરઃ ॥ ૩૦॥
મલયેન સ્વનામ્ના વૈ લિઙ્ગન્તન્મલયેશ્વરમ્  ।
મણિધામમયં તત્ર પૂજિતં સર્વકામદમ્ ॥ ૩૧॥
પઞ્ચામૃતૈશ્ચન્દનૈશ્ચ બિલ્વમન્દારચમ્પકૈઃ ।
ધૂપૈર્દીપૈશ્ચ નૈવેદ્યૈઃ પ્રણામપ્રક્રમાદિભિઃ ॥ ૩૨॥
સંસ્તુવન્પરયા ભક્ત્યા ગિરિણા મલયેન ચ ॥ ૩૩॥
ઇત્થં સ્તૌતિ સદા દેવં મલયશ્શૈલસત્તમઃ ।
- -

દર્દુરઃ પશ્ચિમે ભાતિ નાનાશ‍ૃઙ્ગવરાશ્રયઃ  ॥ ૩૫॥
વૈડૂર્યસારસુભગતત્સૂત્રછવિના તતઃ ।
તન્મૌલિગોપુરાપારશિખરૈરતિભાસુરઃ ॥ ૩૬॥
વૈડૂર્યસારગર્ભાચ્છસુન્દરાન્તરકાઞ્ચિતઃ ।
તત્ર સિહ્માસનં દિવ્યં પઞ્ચયોજનકલ્પિતમ્ ॥ ૪૦॥
પરાર્ધ્યાસ્તરણોપેતં તસ્મિન્દેવ્યા મહેશ્વરઃ ।
વિહરત્યન્તરગણૈર્વરુણો વારુણીં શ્રિતઃ ॥ ૪૧॥
દિશં પયોધિનાથેન પાલિતાં યાદસાં તદા ।
વૈડૂર્યરત્નમકુટતટબદ્ધેન્દુશેખરઃ ॥ ૪૨॥
તદ્વૈડૂર્યમહાસૂત્રધારાવિદ્યોદિતાન્તરઃ ।
પશ્યન્પશ્ચિમદિઙ્નાથં  વરુણં તદ્ગણાનપિ ॥ ૪૫॥
દેવભાગાંશ્ચ તત્રત્યાન્ ક્ષેત્રાણિ ચ મહેશ્વરઃ ।

વિહરત્યમ્બયા સાર્ધં સૌધે તસ્મિન્પિનાકધૃક્ ॥ ૪૭॥
દર્દુરેશાભિધં તેન પૂજીતં દિવ્યધામગમ્ ।
પઞ્ચામૃતાસેચનૈશ્ચ ગન્ધૈર્બિલ્વૈશ્ચ   ચમ્પકૈઃ ॥ ૪૮॥
ધૂપૈર્દીપૈશ્ચ નૈવેદ્યૈર્નમનપ્રક્રમસ્તવૈઃ ।
તુષ્ટાવ દર્દુરો દેવં દર્દુરેશં મહેશ્વરમ્ ॥ ૪૯॥
- -

વાયવ્યાં મન્દરસ્તત્ર મણિમુન્દરકન્દરઃ ।
મહેશસ્ય પ્રિયો નિત્યં સર્વમન્દારનન્દિતઃ ॥ ૧॥
મન્દારતરુભિસ્તસ્ય મૌલિસ્થૈર્દ્યોતિતા દિશઃ ।
હરિન્મણિપ્રભાજાલપરિષ્કૃતદિગન્તરઃ ॥ ૨॥
તત્રદેવ્યા હરિત્કાન્ત્યા વામભાગસ્થયા શિવઃ ।
સેવિતો હરિતોદ્દામપાદમઞ્ચેઽધિસંસ્થિતઃ ॥ ૧૨॥
દેવલોકાંસ્તથાદેવો દેવ્યા લોકાન્પ્રતીક્ષયન્ ।
મન્દરેણાર્ચિતં   તત્ર લિઙ્ગં  સુન્દરમન્દિરે ॥ ૧૪॥
નામ્નૈવ મન્દરેશાનમિન્દુકુન્દસમપ્રભમ્  ।
પઞ્ચામૃતૈસ્તથા નીરૈશ્ચન્દનૈર્બિલ્વપલવૈઃ   ॥ ૧૫॥
અરવિન્દમરન્દૈશ્ચ મન્દારતરુજૈસ્સુમૈઃ ।
ધૂપૈર્દીપૈશ્ચ નૈવેદ્યૈર્નમનક્રમૈસ્તથા ॥ ૧૬॥
આનન્દસુન્દરોદારસ્તવૈસ્સંસ્તૌતિ ભક્તિતઃ ॥ ૧૭॥
ઇત્થં સ્તૌતિ સદા દેવં મન્દરશ્ચારુકન્દરઃ ।
મમ માતામહોદ્દામશેખરૈરર્દિતા   દિશઃ ॥ ૧૯॥
- -

હીરસારમયો ભાતિ હિમવાન્ ગગનાતિગઃ ।
હિમસારમહાધારાશશિકાન્તશિલામયઃ ॥ ૨૦॥
તત્કાન્તિકાન્તિતા લોકા મહાગોપુરભાસુરઃ ।
રુદ્રાવતારચરિતૈર્વૃષસ્તોમવિરાજિતઃ ॥ ૨૧॥
નિયુતં યોજનાયામઃ કૈલાસોત્તરભાગગઃ ।
સહસ્રકેસરિસટાતટભ્રાજિસુપાણ્ડરઃ ॥ ૨૨॥

સુધાસાગરમધ્યસ્થમણિદ્વીપં શિવપ્રિયમ્ ।
નીપાપારવનં તચ્ચ રત્નનીપૈસ્સમાવૃતમ્ ॥ ૪૦॥
હિમશૈલામલાકારધારાસૌધે મહેશ્વરઃ ।
દેવ્યા વિહરતિ સ્વૈરં ચલચ્ચામરવીજનૈઃ ॥ ૪૧॥
રત્નચામ્પેયમાલાભિર્ભૂષિતસ્તત્ર શઙ્કરઃ ।
ગણેન્દ્રૈરુદ્યતલસત્ત્રિશૂલકરભાસુરૈઃ ॥ ૪૨॥
હિમાચલેશ્વરં લિઙ્ગં  ચન્દ્રસ્ફટિકધામગમ્ ।
અપારવરિવસ્યાભિર્હિમશૈલેન   ચાર્ચિતમ્   ॥ ૪૩॥
પઞ્ચામૃતૈઃ ફલરસૈસ્સુગન્ધૈર્યક્ષકર્દમૈઃ ।
બિલ્વારવિન્દકહ્લારૈશ્ચમ્પકૈર્વકસમ્ભવૈઃ ॥ ૪૪॥
ધૂપદીપોપહારૈશ્ચ પ્રણામપ્રક્રમાદિભિઃ ।
અસ્તૌષીદ્ધિમશૈલેશં હિમાંશ્ચ કૃતાઞ્જલિઃ ॥ ૪૫॥
ઇત્થં હિમાચલસ્સ્તૌતિ હિમમૌલિમહેશ્વરમ્ ।
- -

નીલો વિભાતિ ચૈશાન્યાં કૈલાસામલપર્વતે ॥ ૪૭॥
રમ્યસાનુશતોપેતસ્સહસ્રશિખરૈર્વૃતઃ ।
નીલોઽપિ વામતશ્શૈલઃ પ્રવાલમણિભાસુરઃ ॥ ૪૮॥
પ્રવાલવર્તુલાત્યચ્છમાલાગુચ્છૈકશોભિતઃ ।
તત્રૈવ સુમનામોદમાદ્યદ્યુઙ્કૃતષટ્પદઃ ॥ ૫૫॥
તત્પ્રવાલમણિજ્યોત્સ્નાનિવારિતતમસ્ત્રુટિઃ ।
તસ્મિન્પ્રવાલપાદાચ્છમઞ્ચકે સ્તરણાસ્તૃતે ॥ ૫૬॥
દેવ્યા વિહરતિ પ્રીત્યા ચન્દ્રચૂડો મહેશ્વરઃ ।
સપ્તાધિવેષ્ટિતાપારભૂમયોદ્વીપકાનપિ ॥ ૫૭॥
વનાનિ સરિતશ્શૈલાન્ક્ષેત્રાણ્યપિ મહેશ્વરઃ ।
ઈશાનલોકં તત્રૈવ નાનારુદ્રગણૈર્વૃતમ્ ॥ ૫૮॥
- -

શ‍ૃણુષ્વ જૈગીષવ્યત્વં પાપભઙ્ગાય  કેવલમ્ ।

નિષધેશો હેમકેશો વિન્ધ્યેશો મલયેશ્વરઃ ॥ ૬૩॥
દર્દુરેશો મન્દરેશો હિમશૈલેશ્વરો હરઃ ।
નીલેશ્વરોઽહિ પરિતો મહાસૌધવરાશ્રયાઃ ॥ ૬૪॥
રમ્યગોપુરકોપેતા નગાસ્તત્ર વપુર્ધરાઃ ।
પૂજયન્ત્યત્ર લિઙ્ગાનિ  બિલ્વપત્રૈર્મનોહરૈઃ ॥ ૬૫॥
નીલોઽપિ તત્ર નીલેશં પૂજ્યાનેકૈસ્સુમૈરપિ ।
ધૂપૈર્દીપૈશ્ચ નૈવેદ્યૈસ્સ્તૌતિ નીલેશ્વરં શિવં ।
સ્વમૌલિમણિજાપારધામગં પ્રાઞ્જલિસ્તદા ॥ ૬૬॥
ઇત્થં સ્તુવન્તિ તે શૈલા ગિરીશાં ગિરિશં તદા ॥ ૬૮॥
॥ ઇતિ શિવરહસ્યાન્તર્ગતે માહેશ્વરાખ્યે કૈલાસશૈલે અષ્ટદિક્પ્રતિષ્ઠિતાન્ નિષધહેમકૂટાદિનિવાસવર્ણનમ્ ॥
- ॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૨૮-૨૯-૩૦। વાવૃત્તશ્લોકાઃ ॥

- .. shrIshivarahasyam . mAheshvarAkhyaH prathamAMshaH . adhyAyaH 28-29-30.

vAvRRittashlokAH ..

Notes:

Skanda સ્કન્દ describes to Jaigīṣavya જૈગીષવ્ય; the eight mountains stationed in the eight

directions - Aṣṭadiśāḥ અષ્ટદિશાઃ around Mount Kailāsa કૈલાસ શૈલ (viz. in Niṣadha નિષધ in

the East, Hemakūṭaka હેમકૂટક in SouthEast, Vindhya વિન્ધ્ય in the South, Malaya મલય in

SouthWest, Dardura દર્દુર in the West, Mandara મન્દર in NorthWest, Himavān હિમવાન્ in
the North and Nīla નીલ in NorthEast), as they worship the respective Śivaliṅga-s શિવલિઙ્ગ
(viz. Niṣadheśvaram નિષધેશ્વરમ્, Hemakūṭeśvaram હેમકૂટેશ્વરમ્, Vindhyeśvara વિન્ધ્યેશ્વર,
Malayeśvaram મલયેશ્વરમ્, Dardureśam દર્દુરેશમ્, Mandareśam મન્દરેશમ્, Himācaleśvaram

હિમાચલેશ્વરમ્, Nīleśam નીલેશમ્ ) at their residences - central to which is the Residence of the

ever compassionate Śiva શિવ, who also sports with the Devī દેવી in all the eight directions.

Śivarahasyam Aṃśaḥ-1 (Māheśvarākhya) શિવરહસ્યમ્ અંશઃ-૧ (માહેશ્વરાખ્ય) has several

descriptions about Mount Kailāsa કૈલાસ શૈલ and Śiva શિવ. Selected verses from some of

the chapters are presented here.

Encoded and proofread by Ruma Dewan

